
LEHIAKETAREN ANTOLAKETARI BURUZ

TESTUINGURUA

Krisi garai honetan, zeinetan baliabideak urriak diren, pertsonen sormenak asko lagundu dezakeela iruditzen zaigu. Errealitateak ezartzen dizkigun baldintzak ezagutzen ditugu, hauei aurre egiteko aukerak izan badirelakoan gaudenez, herritarren irudimenari eta herriko gaietan parte hartzeko aukerei atea irekitzea erabaki dugu, hortik, besteak beste, ideien lehiaketa hau.Udalak jendearen premia eta lehentasunak ezagutzeko ere balio izango du lehiaketak.
1. LEHIAKETAREN XEDEA
Bergarako Udalak Lehiaketa hau sustatu du, Bergara herrirako proiektu bat/batzuk eta ideia bat/batzuk aukeratzeko. Proposamen horretan kontuan hartuko dira bideragarritasun teknikoa, ekonomikoa eta herritarren iritzia, arau hauetan xedatutakoaren arabera. 

Oro har, “IDEIA ZAPARRADA BERGARAN: NOLA EDO ZERTAN HOBETU BERGARA? Ideia lehiaketa, 2013” deialdiak helburu hauek ditu:
1. Bergarako Udalak krisi garai honetan herrigintzan parte-hartzera herritarrak deitu eta balorean jarri beraien sormena eta irudimena. Proiektu eta/edo ideietan herritarren bizi-kalitatearen hobekuntzarekin zerikusia izango duen edozein proiektu edo ideia ingenioso eta bideragarri landu daitezke.
2. Bergarako udal aurrekontuekin eta/edo udalak duen antolaketa, baliabideak eta udal langileen laguntza nahiz auzolana erabiliz,udalari proposatzea
a. herrian egin/hobetu daitezkeen azpiegiturak, 

b. herritarren (norbanako eta herritar gisa) bizi-kalitatea hobetuko duten ideiak, 

c. herritarren parte-hartzea eta elkarrekiko solidaritatea, sustatuko dituztenak,
d. elkartasun premiei erantzuteko sustatuko dituztenak, 

e. eta herrian  kultura eta herritarren aisia hobetzera zuzendutako ekimenak,
f. Beste batzuk

3. Herritarrek proiektuak baloratzeko aukera izango duenez Udalak jendearen premia eta lehentasunak ezagutzeko ere balio izango du lehiaketak.
2. LEHIAKETAREN ANTOLATZAILEA .
Bergarako Udalak deitu du Lehiaketa.

Udaleko Idazkaritza departamenduak hartuko du bere gain Lehiaketaren antolaketa ardura baina aurkeztutako proiektuen arabera kultura, euskara, ongizate eta/ edo hirigintza Sailek ere parte hartuko dute.
Hona hemen harremanetarako datuak:

· Helbidea:
Bergarako udala



Idazkaritza Orokorra


San Martin Agirre plaza , 1



 20570 – Bergara
· Telefonoa:
943 779110 / 943 779100
· Fax: 
943 779163
· Web orria:
http://www.bergara.net
· Helbide elektronikoa: Bergara@bergara.net.
· Bergarako udalak dituen Whassap/Facebook/Twiter kontuetara bidaliz.
3. LEHIAKETAKO PARTEHARTZAILEAK

Lehiaketa honetan parte hartu ahal izango dute jarduteko ahalmen eta gaitasun juridiko osoaren jabe izanik, pertsona fisiko zein juridikoek, eurek beren kabuz edo baimendutako ordezkarien bitartez, hartarako emandako ahalordetzeren bidez. 

Lehiaketa honetan parte hartzea onartuko dira ere Bergarako gazteak, 12-18 bitarteko adina dutenak, hauek ere banaka edo taldean parte hartzea onartuko delarik. Taldean aurkeztuko balira, ordezkari bat izendatu beharko dute eta berak aurkeztuko du proiektu/ideia proposamena. 
4. LEHIAKETAREN ZEHAZTAPENAK 
Udalaren jarduera bideratzeko, herritarren parte hartzeko aukera emanez, proiektu/ideiak lortzea da helburua, 
Lehiaketan parte hartzeko bi modu egongo dira: PROIEKTUAK ETA IDEIAK
PROIEKTUA: Sari honetara aurkezten diren proiektuek zehaztasun maila nahikoa izan beharko dute, memoria txiki bat helburua zehaztuz, egin beharreko lanak (hitzez zein grafikotan azalduak) hortarako beharko liratezkeen baliabideak eta aurrekontu baten zirriborroa.
IDEIA: Sari honetara aurkezten direnak ideia eta haren balizko garapena azaldu beharko du. Ideiaren ulergarritasuna eta bideragarritasuna bermatzeko nahikoa azalpen eman beharko ditu ideiaren aurkezleak eta honako hauek dira gutxienez azaldu beharko dituenak: ideiaren deskribapena/ azalpena, helburuak, baliabideak eta onurak.

Pare bat adibide jartzen saiatuko gara

A) Proiektua : Bergarako plaza berrurbanizatzeko proiektua (anteproiektu, edo oinarrizko proiektu baten aurkezpena: memoria, plano orokorrak eta oinarrizko aurrekontu batekin), elkarlanean edo udal langileekin egin daitezkeen lanak zehaztuz.
Ideia: Bergarako plazaren erabilera sustatzeko oinezko gune bihurtuz berrurbanizatzea.
B) Proiektua:  Denbora Bankuak: Denbora bankuaren helburua azaldu, parte hartzaileak zehaztu, antolaketa eredu bat proposatu, plangintza bat egin, elkarlanean edo udal zerbitzuekin egin daitezkeen lanak zehaztuz.
Ideia: Denbora Bankua sortu, elkarkidetza sustatuz, egoera ekonomikoari aurre egiteko.
Lehiaketa irekia da eta Epaimahai batek eta herritarren partehartzeak erabakitzen dute aurkeztutakoen zeinek merezi duen saria.

Sariak eskudirutan izango dira, beherako aipatzen diren kopuruetakoak, eta Lehiaketak  proiektua edo ideia bera saritzen du baina berez ez du esan nahi Proiektu nahiz Ideiak  garatuko direnik, nahiz eta udalak bereak egingo dituen.

Horregatik, Udalak egoki iritziz gero eta premiazkoa ikusten duenean, proiektu edo ideien proiektu teknikoak idazteko edo garatzeko dago(z)kioen kontratua/k, irabazle horrekin edo beste inorekin gauzatu ahal izango du, horretarako, indarrean dagoen administrazio kontratazioaren legerian xedatutakoa kontuan hartuz.
Proiektuen kasuen udalak proiekturen bat garatzea erabakitzen badu, lizitazioa gonbidapen bitartez egiten bada, proiektua aurkeztu duen enpresa gonbidatuko du, beti ere, baldintza ekonomiko administratiboak betetezen baditu eta administrazio kontratazioaren legeria beteaz.
5. PROIEKTU ETA IDEIEN AURKEZPENA

Lehiaketaren deialdiaren berri eta honen oinarriak Gipuzkoako Aldizkari Ofizialean- (GAO) eta Bergarako Udalaren web orrian emango dira, horrezaz gain sare sozialetan eta ohiko komunikabidetan emango da honen berri.
Proiektu eta ideiak aurkezteko epea 2013ko urriaren 10a artekoa izango da.
Garatutako proiektu teknikoez gain, landutako ideiak aurkezteko aukera ere izango da, honetan ideien ulergarritasuna eta bideragarritasuna bermatzeko nahikoa azalpen eman beharko ditu ideiaren aurkezleak.

Proiektu eta ideiak modu anonimoan aurkeztuko dira, asmatutako izen batekin eta horren identifikazioa kartazal itxi  batean aurkeztuko da. Proiektuak kartazal itxi batean  eta ideiak kartazal itxian edo harremanetarako udalak dituen  Whassap/Facebook/Twiter kontuetara bidaliz .

Kasu guztietan bai proiektuak eta bai ideiak, aurkeztu beharreko euskarri guztiak, gutxienez euskaraz aurkeztea ezinbesteko baldintza da

PROIEKTU ETA IDEIEN AHOZKO AURKEZPENA EUSKARAZ EGIN BEHAR DA.
Proiektuek garatutako txosten teknikoa/k bilduko dituzte, ideiek, berriz haren deskribapena eta ulermena bermatuko dituzten behar beste azalpen.

Proiektuaren aurkezpenak gutxienez honako euskarri hauek bildu beharko ditu, kasu guztietan gutxienez euskaraz aurkeztu beharko dira: 

1. EPAIMAHAIAREN ESKU JARRIKO DEN PROIEKTUAREN TXOSTEN IDATZIA, hau derrigorrezkoa izango dena, honako zati hauek izango ditu: Sarrera, non proiektuaren deskribapena, helburuak, erabilera eta onurak azalduko dituena, proiektu teknikoa, baliabideen deskribapena eta aurrekontua.

2. WEB ORRIALDEAN JARTZEKO PROIEKTUAREN AURKEZPEN BIDEO LABURRA, modu labur eta erakargarrian proiektu egileak/ek defendatuko duen/ ten bere/ beraien proiektua.

Ideiaren aurkezpenak honako euskarri hauek bildu beharko ditu, kasu guztietan gutxienez euskaraz aurkeztu beharko dira: 

1. EPAIMAHAIAREN ESKU JARRIKO DEN IDEIAREN IDATZIZKO AURKEZPENA, hau derrigorrezkoa izango dena, honako zati hauek bilduko ditu: ideiaren deskribapena/ azalpena, helburuak, bitartekoak eta onurak.

2. WEB ORRIALDEAN JARTZEKO IDEIAREN AHOZKO AURKEZPENA, zeinetan modu labur eta erakargarrian ideia egileak/ek defendatuko duen/ ten bere/ beraien ideia.

Euskarri hauezaz gain lehiakideek beraiek deritzen beste batzuk ere aurkeztu ahal izango dituzte, beste leku batzuetako esperientziak, aldaera posibleak, kudeaketa proposamenak. 
Bideoen formatua honako hau izango da: FLV, MP4, AVI edo MOV.
Anonimatua: Lehenengo epaimahaiak bere balorazioa egingo du txosten idatzietan oinarrituta, baina ez da publiko egingo web orrialdearen bozketa amaitu arte.
Epaimahaiak proposamenen berri era anonimoan baino ez du izango. Jasotako proposamenak eta materiala Epaimahaikoak ez diren pertsona batzuek zabaldu eta aztertzeko eta aurrerago herritarren bistan jartzeko prestatuko dute, eta kontuz ibiliko dira proposamenen anonimatua ez agertzeko, eta ezabatu egingo dute kartazaletan, bilgarrietan edo/eta bidaltze albaranetan bidaltzaileari buruz egon daitekeen edozein aipamen.

Proiektuen kasuan agiri guztiak aurkeztuko dituzte hiru kartazal itxitan eta kanpoaldetik errotulaturik, kartazal bakar batean paketaturik, Lehiaketaren izena eta aukeratutako leloa baino aipatzen ez dituztela kanpoaldean, eta guztiz gordeko dute bidaltzailearen edo egilearen anonimatua. Errotulazio hori era kontzentratuan agertuko da, DIN-A4 formatuaren neurriak gainditu barik

Identifikazio leloa honela osatuko dute: hitz bat eta lau digituko zenbaki bat. 

Kartazal barruan joango diren hiru kartazalak izango dira: A kartazala (Identifikazioa), B kartazala (kontratatzeko gaitasuna eta kaudimena), eta C kartazala (agiri teknikoak eta grafikoak), eta horietako bakoitzean agiri hauek egongo dira:

A kartazala: Identifikazioa

Lehiatzailearen identifikazioa eta leloa izango ditu, eta bat etorriko da A eta C kartazalen kanpoaldean agertzen denarekin, bai eta agiri grafiko nahiz agiri idatzi guztien kanpoaldean dagoenarekin ere. 

Itxita entregatuko da eta proposamenaren aurkezlearen identifikazioa eta harreman datuak agertuko ditu, bai egileenak bai kolaboratzaileenak.

Kartazalaren kanpoaldean hauxe baino ez dute idatziko:

Bergarako udalak deitutako proiektu / ideien lehiaketa 

A kartazala: Identifikazioa.

Lehiatzailea: < leloa>

Irabazleen artean gertatzen ez bada, lehiatzaileak nahiago badu anonimatua gorde, kartazalaren kanpoaldean jaso beharko du, leloarekin batera, “ANONIMATUA” berba. Horrela, egilea anonimoa izango da aurkeztutako lanen erakusketa irekian nahiz paperean edo web orrian argitaratzen bada.

B kartazala: Kontratatzeko gaitasuna eta kaudimena

Agiri hauek ekarri beharko dituzte:

1.- Aurkezten duen edo dutenen NAren fotokopia konpultsatua. 

2- Berariazko adierazpen erantzulea, Administrazio Publikoekin kontratatzeko debekuetako batean ere  ez dagoela adierazten duena

Kartazalaren kanpoaldean hauxe baino ez dute idatziko:

Bergarako udalak deitutako proiektu eta ideien lehiaketa 

B kartazala: Kontratatzeko gaitasuna eta kaudimena.

Lehiatzailea: < leloa>

C kartazala: Agiri teknikoak eta grafikoak

Proiektua edo ideia osatzen duten agiriek, goain aipatutako euskarri edo eta agiriekin lagunduta.
Agiriok fardel itxi batean sartuko dira eta haren kanpoaldean idatzita jasoko da hauxe bakarrik:

Bergarako udalak deitutako proiektu eta ideien lehiaketa 

C kartazala: proiektu/ideia . (ez dena ezabatuta)
Lehiatzailea: < leloa>
6. IDEIA ETA PROIEKTUEN BALORAZIOA
Bi balorazio egingo dira:

1.-Epaimahaiak aurkeztutako  txosten idatzietan oinarrituta egingo duena.Balorazio hau ez da publiko egingo herritarren bozketa amaitu arte.
 Epaimahaiak multidisziplinar izaera izango du eta talde tekniko batek burutuko du. Talde honek aholkularitza eskatu ahalko dio deritzon udal zerbitzuari.

2.-Herritarren parte-hartzearekin egina: ebaluazioa Bergarako herritarrena izango da, hori ahalbideratzeko udalak dituen edo/eta horretarako propio jarriko dituen komunikazio kanalak  edo/eta lekuak erabiliko ditu.

Balorazioak honako ponderazioa izango du: talde teknikoarenak %50 eta herritarrenak %50.
7. PROIEKTUEN ETA IDEIEN ERAKUSKETA

Bergarako herritarren partehartzea sustatzeko proiektuak eta ideiak osoko bilkura aretoan eta udal web orrialdean jarriko dira ikusgai, eta toki bietan ahalbideratuko da herritarrak proiektuak bozkatzeko aukera. 

Bozka ematen duten herritarren artean  honako sari hauek banatuko dira zozketa bidez:

1. Bergarako dendetan gastatzeko 150 euroko bono bat.

2. Bergarako jatetxe batean erabiltzeko 100 euroko bono bat.

3. Agorrosingo kiroldegia erabiltzeko urte osorako bonoa.
 Sari bat baino gehiago ezingo ditu eskuratu herritar batek eta beraz aukeratu egin beharko du tokatu zaizkionen artean.
8. GARAPEN EREDUARI BURUZKO HAINBAT HAUSNARKETA.-

Lehiatzaileek proposamenak garatzeko askatasun osoa izango badute ere , horien bideragarritasun eraginkorra bermatze aldera,proiektua eta ideiak garatzeko moduari dagokionez aintzat hartu ahal izango dira hauek guztiak:

· Proposatutako proiektua/ideia bideragarria izan beharko da, ekonomia ikuspegitik. Hori dela eta ezingo dute 150.000,00 euro baino kostu handiagoa izango luketen proiektu planteamendurik egin.
· Proiektua /ideia denbora laburrean eta epe motzera (2014an) bideragarria izango da. Fase ezberdinak ere aurreikusi ahal dira beti ere autonomia izan dezaketen emaitzak lortzen badira.
9. SARIAK.-

Lehiaketak sari hauek  aurreikusten ditu:

a) PROIEKTUEI DAGOKIONEAN 

· Lehen proiekturik onena: proiektuaren exekuzioari dagokion balore errealaren % 30 eta gehienez ere 3.000 €  (Proiektu irabazleak beti ere eskatutako baldintza bete beharko du).

· Bigarren proiekturik onena:  proiektuaren exekuzioari dagokion balore % 30 a eta gehienez ere 2.000 €

· Herriko proiekturik onena: proiektuaren exekuzioari dagokion balore % 30 a eta gehienez ere 2.000 €  
b) IDEIEN SARIAK

· Lehen ideiarik onena: 300 €

· Bigarren ideiarik onena: 200 €

· Herriko ideiarik onena: 200 €
c) SARI BEREZIA.

· Gazteek aurkeztutako ideien artean saria banatuko da  aurkeztutako ideiarik onena aurkeztu duenari. Sari honetarako 200 euro aurreikusten dira eta aurkeztutakoen artean onenari edo/eta onenak diren 2ren artean banatuko dira, beti ere maila berdinekoak direla ulertzen badu epaimahaiak.
Lehiaketa ezerezean geratu dela adierazi dezake epaimahaiak, baldin eta uste badu ezin dela eman lehen saririk, nahiko ona ez den proiekturik edo ideiarik, ez dagoelako.

Epaimahaiak hainbat proiektu aukeratuz gero Lehiaketaren irabazle (lehen saria berdindurik), saria edo  sariak banatzea erabaki dezake irabazle guztien artean.
Proiektu edo ideia batek ezingo ditu sari bat baino gehiago jaso eta beraz aipamena egingo den arren bakarrik sari handiena jasoko du eta bete saria kategoria horretan bigarren atera denari emango zaio edo hutsik aitortuko da, epaimahairen proposamena ikusita.

10. EPAIMAHAIA
Lehiaketan udalak alkatearen dekretu bidez, aurkeztutako proiektu eta ideien arabera, propio izendatutako zinegotziek,pertsona fisiko independenteek (beharrezkoa ikusiko balu eta behar beste) eta udaleko zerbitzuetako langileek osatuko dute Epaimahaia, honakoek osatzea aurreikusten delarik:
· Epaimahaiburua: Bergarako Udaleko alkatea edo berak delegatzen duen pertsona.

· Epaimahaikideak:
· Bergarako Udaleko 3 zinegotzi.

· Bergarako udaleko hiru langile

· Proiektu edo ideiaren arabera Hirigintza, Obra eta zerbitzuak, Kultura eta/ edo beste edozein teknikariari aholkularitza eskatuko zaio.

· Idazkaria: Bergarako Udaleko idazkaria edo idazkaritza saileko administrazio orokorreko teknikaria izango da.

Epaimahai kideek ez dute parte hartuko eta alkate-lehendakariari jakinaraziko diote Herri Administrazioen Araubide Juridikoaren eta Administrazio Prozedura Erkidearen 30/1992 Legearen 28. artikuluan ohartemandako gorabeheraren bat egonez gero, eta parte-hartzaileek ezetsi ditzakete aipatutako legearen 29. artikuluan ezarritakoarekin bat etorrita. 

Epaimahaia subiranoa da lan egiteko era arautzeko, uneoro proposamenak baloratzeko irizpideak eta arauetan jasota dauden ponderazioa kontuan izanik.

Proposamenak hautatzeko prozedura bat erabakiko du Epaimahaiak, eztabaida sisteman eta elkarren segidan bazterrean uzteko sisteman oinarriturik, edota puntuazio sistemetan. 

Botazio sistemak aukeratuz gero, erabakiak hartuko dira bertaratuen gehiengo soilez. Berdinketaren bat izanez gero, berriro eztabaidatu eta botatuko dute. Bigarren botazioan berdinketak jarraituz gero, epaimahaiburuaren kalitateko botoak erabakiko du.

Behar beste bilera egingo ditu Epaimahaiak.

Erabakiak hartu baino lehen, Epaimahaiak jarraibide argiak aztertu eta ezarriko ditu, ebaluatu beharreko irizpide bakoitzaren esangurari eta garrantziari buruz.

Lehiaketaren bi baseetan Epaimahaiaren jarduna zehaztuko dute hemen oraintxe aipatuko ditugun gauzek.

11.  Proposamenak baloratzeko irizpideak

Proposamenak aztertzen hasi baino lehen eta erabakiak hartu baino lehen, Epaimahaiak jarraibide argiak aztertu eta ezarriko ditu, ebaluatu beharreko irizpide bakoitzaren esangurari eta garrantziari buruz.

Aurkeztutako proposamenak baloratuko ditu Epaimahaiak, irizpide eta  ponderazio hauen arabera:

· Bergara eta bergararrei ekarriko dien onurak (ekonomia , merkataritza,ongizatea kultura,aisialdia..... sustatu edo dagoen arazo bati zuzenean irtenbidea eman. Puntuazioaren % 25a
· Bultzatuko dituen baloreak (ingurumena- jasangarritasuna, innobazioa, elkarbizita. Puntuazioaren % 25a

· Lanaren garapena eta zehaztapen maila.  Puntuazioaren % 25a

· Bideragarritasun ekonomiko (egingarria izatea), baliabide propioekin egin ahal izatea. Puntuazioaren % 15a

· Ideiaren originaltasuna. Puntuazioaren % 10a

Epaimahaiak erabakiaren akta egingo du eta kideek sinatuko dute akta.

12.  EMAITZAK IRAGARTZEA
Epaimahaiak  herritarrek emandako puntuazioa gehitu eta gero berehala emango die erabakiaren berri parte-hartzaileei.
Epaimahaiaren erabakiaren berri emango diote Lehiaketan parte hartu duen bakoitzari, eta jendeari jakinaraziko diote Bergarako udalaren web orrian iragarki bidez.

13. XEDAPEN OROKORRAK.-

a) Bergarako Udalak Lehiaketara aurkeztu diren proposamenen gainean etorkizunean erabakiak hartzeko aukera

Lehiaketa honen helburua da Bergarako udalaren jarduera bideratzen laguntzeko proiektu eta Ideiak aurkeztea.Saritutako Proiektuak  eta ideiak garatu, interpretatu edo aldatu ere egin ahal izango ditu Bergarako Udalak, bai gainerako lehiatzaileek agertutako gainontzeko ideiak ere. Lehiaketan parte hartu eta proposamenak aurkeztuz gero, egileek Bergarako Udalari laga eta ematen diote proposamen horietan jasota datozenak garatzeko aukera, baina egileek ez dute izango egitea Jabetza Intelektualeko edo antzeko eskubideetan oinarritutako erreklamaziorik. 

Berariaz ahalmena ematen diote Udalari garapen horretan nahi beste aldaketa egiteko, eta proiektuaren edo ideiaren egilea ezingo da sentitu kalteturik bere osoan errespetatu ez delako.

b) Aurkeztutako proposamenak erakutsi, zabaldu eta argitaratzea

Lehiaketaren klausula honek aukera ematen du aurkeztutako lanekin eta irabazi duenaren  edo dutenen gainean eta praktikan jarri ahal izateko aukeraren gainean erakusketa bat antolatzeko.

Lehiaketan aurkeztutako proiektu eta ideia guztiak aurkeztu ahalko dira erakusketan. Erakusketa horren bertsio ibiltari bat eskaini ahal izango zaie interesa duten administrazioei.

Halaber, hedabideetan zabaldu eta hedatu ahal izango dira lan horiek guztiak, izaera orokorrekoetan nahiz izaera bereziko hedabideetan, eta argitaratu ahal izango dira beste edozein formatutan, Bergarako udalak hala iritziz gero. Hartarako, parte hartzaileek ustiatzeko eskubideak lagatzen dizkiote Bergarako Udalari, lehiaketaren eta haren emaitzen publizitatea egiteko. Edozelan ere, proposamenak erakutsi, zabaldu eta argitaratuko dira kostu barik egileentzat.

Bergarako udalak eskubidea erreserbatzen du bere esku dauden proposamen guztiak libreki argitaratzeko. Egilearen edo egileen izenarekin erakutsi edo argitaratuko dira proposamenak: taldeko burua eta elkartekideak, nahiz eta saririk jaso ez eta hala eskatzen duten lehiatzaileek anonimatuan jarraituko duten.

Proposamen sarituen azalpenezko agiri grafikoak web bidez zabalduko dira, eta egokitu edo manipulatu ahal izango dira tamaina murrizteko bakarrik, Internet bidez hobeto nabigatu eta ibiltzeko.

c) Lehiatzaileen anonimatua kontserbatzea

Egileek ezingo dituzte publiko egin haien proposamenak, lehiaketako finalisten izena jendeak jakin baino lehen, bestela lehiaketatik kanpo geratuko dira. 

d) Beste batzuekiko erantzukizunak

Lehiaketako parte hartzaile guztiek konpromisoa hartzen dute eta berariaz adierazten dute lana egitean ez dutela hautsi, jakinaren gainean, beste batzuen alde egon litekeen edo beste batzuekiko erantzukizunean erori litekeen aurreko eskubiderik. Hala izanez gero, horien erantzulea izango da eta beregain hartuko du Bergarako Udalak izan dezakeen edozein erantzukizun, bai eta gastu judizialak eta kalte-galerak kalte-ordaintzea ere.

e) Arauak onartzea 

Lehiaketan parte hartzen dutenek parte hartzen duten une berean onartzen dituzte arau hauek nahiz Epaimahaiaren akordioak eta erabakia, eta apelaezina izango da. Berariaz onartzen dute Bergarako Udalak etorkizunean saritutako Proiektuak garatu, interpretatu edo aldatzea ere, bai eta gainerako lehiatzaileek agertutako gainontzeko ideiak ere.

Epaimahaiak berak erabakiko du Arauetako edukiak interpretatzeko edozein zalantzari buruz, bai eta Lehiaketan zerikusia duten beste aspektu batzuk ere, helburu izango dutenak erabakitzea, lehiatzaileen eskubideak gutxitu barik.

f) Bateraezintasunak

Ezingo dute parte hartu lehiaketan:

· Epaimahaiko kideak

· Aurreko atalean sartuta dagoen edozein pertsonak parte hartzen duen sozietateak edo enpresak
Lehiatzailek edo lehiatzaileen taldeek ezin dute argitaratu aurkeztu duten proiekturik lehiaketa amaitzen den eguna baino lehenago. 

g) Kanpoan uzteari buruz

Kanpoan utziko dira epaimahaiaren iritziz lehiaketa hau agintzen duten arauei egokitzen ez diren proposamenak, lehiaketan ezarritako gutxienekoa betetzen ez dutenak edo proposamena osorik aztertu eta haren berri jakiteko nahiko dokumentazioa ekarri ez dutenak.

14. LEHIAKETAREN EGUTEGI ESTIMATUA.-

	Lehiaketa hau aginduko duten arauak onartzea:
	2013/07/30

	Lehiaketaren deialdiaren iragarkia Gipuzkoako Aldizkari Ofizialean -GAO)
	2013/08/10

	Izena emateko epea ixtea:
	2013/10/10

	Proposamenen erakusketa publikoa hastea
	2013/11/10

	Herritarren kontsulta irekia bukatzea
	2013/11/30

	Epaimahaiaren erabakia
	2013/12/15


